
Allannguutissatut siunnersuut 

 

uunga 

 

Uunga siunnersuut: Naalakkersuinikkut ingerlatsisut partiit naatsorsuutaasa tamanut 

saqqummiunneqartarneri pillugit Inatsisartut inatsisaata allanngortinneqarneranik 

Inatsisartut inatsisaat 

 

Aappassaaneerinninnermut Inatsisinut Ataatsimiititaliamit saqqummiunneqartoq. 

 

§ 1-imut 

 

1. § 1-imi, nr. 10-mi § 4 b, imm. 1, imatut oqaasertalerneqassaaq: 

”  Partiit, najukkani inuusuttunullu immikkoortortaqarfiit ilanngullugit, nunanit allanit kinaas-

sutsimilluunniit isertuussilluni tapiissuteqartunit tapiissutinik § 1. imm. 1, nr. 3-4-mut ilaatin-

neqartunik pissarsiaqarsinnaatitaanngillat. Nunanit allanit tapiissuteqartutut paasineqassapput 

tapiissuteqartut Kalaallit Nunaata avataani najugaqarlutilluunniit angerlarsimaffillit. Nunanit 

allanit tapiissuteqartunit tapiissutinik pissarsiaqarsinnaatitaannginnermut partiinit kunngeqar-

fimmi nalunaarsorneqarsimasunit tapiissutit ilaatinneqanngillat.” 

 

 

Allannguutissatut siunnersuummut nassuiaatit 

 

Nalinginnaasumik nassuiaatit 

 

Allannguutissatut siunnersuutikkut erseqqissarneqarpoq nunanit allanit tapissuteqartunit ta-

piissutinik pissarsinissamut inerteqqummut pisortanit partiinut tapiissutit ilaatinneqanngim-

mata, taakkununnga ilanngullugit danskit inatsisiliorneri naapertorlugit partiinut tapiissutit 

Kalaallit Nunaanni partiinut Folketingimut qinersinermi qinigassanngortitaqarsimasunut ta-

piissutigineqartartut. 

 

Allannguutissatut siunnersuutikkuttaaq nunanit allanit tapiissuteqartunit tapiissutinik pissarsi-

sinnaanermik inerteqquteqarnermut ilaatinneqartussanngitsumik ilanngussisoqarpoq. Taamaa-

lilluni siunnersuutigineqarpoq kunngeqarfiup iluani partiinit nalunaarsorneqarsimasunit tapiis-

sutit inerteqquteqarnermut ilaatinneqassanngitsut. Kalaallit Nunaanni partiit ass. Folketingimi 

danskit partiiannit suleqatigisamit tapiissutinik pissarsisinnaajuarnissaat taamaliornikkut siun-

nersuutigineqarpoq. 

Allannguutissatut siunnersuummi aalajangersakkanut ataasiakkaanut nassuiaatit 

 

Nr. 1-imut 

 

Nalinginnaasumik nassuiaatit innersuussutigineqarput. 


